
1  Opinioni i Auditimit

Ne kemi përfunduar auditimin e pasqyrave financiare të Radio Televizionit të Kosovës për vitin e 
përfunduar më 31 Dhjetor 2023, në përputhje me Ligjin për Auditorin e Përgjithshëm dhe Zyrën 
Kombëtare të Auditimit të Republikës së Kosovës dhe Standardet Ndërkombëtare të 
Institucioneve Supreme të Auditimit (SNISA). Auditimi është kryer  për të na mundësuar të 
shprehim opinionin për pasqyrat financiare dhe konkluzionin për pajtueshmërinë me autoritetet.¹

Opinion i kualifikuar për pasqyrat financiare vjetore

Ne i kemi audituar pasqyrat financiare vjetore të Radio Televizionit të Kosovës (RTK), të cilat 
përmbajnë pasqyrën e pozitës financiare për vitin 2023, pasqyrën e të ardhurave 
gjithëpërfshirëse, pasqyrën e rrjedhës së parasë së gatshme, pasqyrën e ndryshimeve në ekuitet, 
shënimet shpjeguese për pasqyrat financiare, përfshirë përmbledhjen e politikave të rëndësishme 
kontabël, për vitin e përfunduar më 31 dhjetor 2023.

Sipas opinionit tonë, përveç efekteve të çështjes/ve së përshkruar në paragrafin Baza për Opinion 
të Kualifikuar, Pasqyrat Financiare të bashkangjitura për vitin e përfunduar më 31 dhjetor 2023, 
prezantojnë një pamje të drejtë dhe të vërtetë në të gjitha aspektet materiale të pozitës financiare 
të Radio Televizionit të Kosovës deri me 31 dhjetor 2023, performancës së saj, si dhe rrjedhës së 
parasë së gatshme për vitin 2023, në përputhje me Standardet Ndërkombëtare të Raportimit 
Financiar (SNRF).

Baza për Opinion të Kualifikuar

Çështjet që kanë ndikuar në opinion të kualifikuar janë si në vijim:

A1 RTK nuk ka bërë rivlerësimin e pasurive, për të siguruar se vlera e tyre kontabël nuk 
ndryshon materialisht nga ajo që do të përcaktohej nëse do të përdorej vlera e drejtë pas 
rivlerësimit në fund. Në regjistrin kontabël figurojnë 134 pasuri jo qarkulluese me kosto 
historike në vlerën 677,767€ që janë zhvlerësuar në tërësi dhe vlera neto e tyre në libra 
është zero.

Më gjerësisht shih nënkapitullin 2.1 Çështjet që ndikojnë në opinion të auditimit 

Auditimi është kryer në përputhje me Standardet Ndërkombëtare të Institucioneve Supreme të 
Auditimit (SNISA). Sipas këtyre standardeve, përgjegjësitë tona janë përshkruar më poshtë tek 
pjesa ‘Përgjegjësitë e Auditorit për Auditimin e Pasqyrave Financiare’. 
Në përputhje me ONISA-P-10 dhe SNISA 130, si dhe kërkesat e tjera relevante për auditimin e 
PFV-ve të institucioneve të pavarura publike të cilat raportojnë në bazë të Standardeve 
Ndërkombëtare të Raportimit Financiar (SNRF), Kodin e Etikës të ZKA-së, ZKA-ja është e pavarur 
nga subjekti i auditimit. Besojmë se dëshmitë e auditimit që kemi marrë janë të mjaftueshme dhe 
të duhura për sigurimin e bazës për opinionin.

Konkluzion për pajtueshmërinë

Ne kemi audituar nëse proceset dhe transaksionet përcjellëse janë në pajtueshmëri me kriteret e 
përcaktuara të auditimit që burojnë nga legjislacioni i zbatueshëm për subjektin e audituar në 
kontekstin e përdorimit të burimeve financiare.

Sipas mendimit tonë, përveç ndikimeve të çështjes/ve të përshkruara në seksionin Baza për 
Konkluzion, transaksionet e kryera të  Radio Televizionit të Kosovës kanë qenë, në të gjitha 
aspektet materiale, në përputhje me kriteret e përcaktuara të auditimit që burojnë nga legjislacioni 
i zbatueshëm për subjektin e audituar në kontekstin e përdorimit të burimeve financiare.

Baza për konkluzion

Çështjet që kanë ndikuar në konkluzion të kualifikuar janë si në vijim:

A2 RTK kishte lidhur kontratë për “Shërbime teknike për festivalin e Këngës në RTK” në vlerë 
90,600€, me çmim jo siç kishte njoftuar në dosje të tenderit si dhe ishte nënshkruar 43 ditë 
me vonesë pas njoftimit mbi vendimin e Autoritetit Kontraktues. 

A3 RTK në tri (3) procedura të prokurimit me vlerë së bashku prej 119,376€, kishte përdorur 
shkurtimin e afateve kohore për pranimin e dosjeve të tenderit, të cilat ishin në kundërshtim 
me kërkesat e nenit 46 të Ligjit për Prokurim Publik.

A4 RTK kishte lidhur kontratë për furnizime me “Kamera PTZ dhe pajisje përcjellëse” me vlerë 
53,090€, edhe pse OE nuk kishte ofruar dëshmi të qartë ashtu siç ishte kërkuar në dosjen e 
tenderit.

A5 RTK kishte dobësi në kontratën për shfrytëzimin e hapësirave reklamuese me kompensim 
në vlerë 55,001€, duke ndryshuar kushtet dhe çmimin e kontratës.

Më gjerësisht shih nënkapitullin 2.2 Çështjet që ndikojnë në konkluzionin e pajtueshmërisë

Auditimi është kryer në përputhje me Standardet Ndërkombëtare të Institucioneve Supreme të 
Auditimit (SNISA). Sipas këtyre standardeve, përgjegjësitë tona janë përshkruar më poshtë tek 
pjesa ‘Përgjegjësitë e Auditorit për Auditimin e Pasqyrave Financiare’. 

Në përputhje me ONISA-P-10 dhe SNISA 130, si dhe kërkesat e tjera relevante për auditimin e 
PFV-ve të institucioneve të pavarura publike të cilat raportojnë në bazë të Standardeve 
Ndërkombëtare të Raportimit Financiar (SNRF), Kodin e Etikës të ZKA-së, ZKA-ja është e pavarur 
nga subjekti i auditimit. Besojmë se dëshmitë e auditimit që kemi marrë janë të mjaftueshme dhe 
të duhura për sigurimin e bazës për konkluzion.

Përgjegjësitë e Menaxhmentit dhe organeve drejtuese/qeverisëse për pasqyrat financiare vjetore

Menaxhmenti është përgjegjës për përgatitjen dhe prezantimin e drejtë të Pasqyrave Financiare  
sipas Standardeve Ndërkombëtare të Raportimit Financiar (SNRF). Po ashtu, menaxhmenti është 
përgjegjës për vendosjen e kontrolleve të brendshme, të cilat i përcakton si të nevojshme për të 
mundësuar përgatitjen e pasqyrave financiare pa keqdeklarime materiale të shkaktuara, qoftë nga 
mashtrimi apo gabimi. Kjo përfshinë gjithashtu zbatimin e Ligjit nr. 03/L-048 për Menaxhimin e 
Financave Publike dhe Përgjegjësitë (me plotësime dhe ndryshime), dhe ligjet tjera të 
zbatueshme nga ana e RTK-së.

Bordi i Drejtorëve është përgjegjës për mbikëqyrjen e procesit të raportimit financiar të Radio 
Televizionit të Kosovës.

Përgjegjësia e Menaxhmentit për Pajtueshmërinë

Menaxhmenti i Radio Televizionit të Kosovës është gjithashtu përgjegjës për përdorimin e 
burimeve financiare të Radio Televizionit të Kosovës në përputhje me Ligjin për Ndërmarrjet 
Publike,  si dhe të gjitha ligjet, rregullat dhe rregulloret e tjera të zbatueshme për RTK-në.²

Përgjegjësia e Auditorit të Përgjithshëm për auditimin e PFV-ve

Objektivat tona janë të marrim siguri të arsyeshme se Pasqyrat Financiare si tërësi nuk 
përmbajnë  keqdeklarime materiale, qoftë për shkak të mashtrimit apo gabimit, dhe  të nxjerrim 
një raport të auditimit që përfshinë opinionin tonë. Siguria e arsyeshme është niveli i lartë sigurie, 
por nuk garanton se një auditim i kryer në përputhje me SNISA-t do të zbulojë çdo keqdeklarim 
material që mund të ekzistojë. Keqdeklarimet mund të rezultojnë nga mashtrimi ose gabimi dhe 
konsiderohen materiale nëse, individualisht ose së bashku, me arsye pritet qe të ndikojnë në 
vendimet ekonomike të përdoruesve, të marra në bazë të këtyre Pasqyrave Financiare.

Objektivi ynë është gjithashtu të shprehim një konkluzion të auditimit për pajtueshmërinë e 
autoriteteve përkatëse të Radio Televizioni i Kosovës  me kriteret e përcaktuara te auditimit që 
burojnë nga legjislacioni i zbatueshëm për subjektin e audituar në kontekstin e përdorimit të 
burimeve financiare. Si pjesë e auditimit, në përputhje me Ligjin për ZKA dhe SNISA-t, ne 
ushtrojmë gjykimin profesional dhe mbajmë skepticizëm profesional gjatë gjithë auditimit. Ne 
gjithashtu:

• Identifikojmë dhe vlerësojmë rreziqet e keqdeklarimit material të Pasqyrave Financiare, 
qoftë për shkak të mashtrimit apo gabimit; hartojmë dhe kryejmë procedurat e auditimit 
konform  atyre rreziqeve, si dhe sigurojmë dëshmi të auditimit që janë të mjaftueshme dhe 
të duhura për të siguruar bazën për opinion. Rreziku i moszbulimit të një keqdeklarimi 
material që rezulton nga mashtrimi është më i lartë sesa për keqdeklarimin që rezulton nga 
gabimi, pasi mashtrimi mund të përfshijë manipulimin, falsifikimin, lëshime të qëllimshme, 
keqpërfaqësime apo anashkalimin e kontrollit të brendshëm.

• Identifikojmë dhe vlerësojmë rreziqet e mos-pajtueshmërisë me autoritetet, qoftë për shkak 
të mashtrimit ose gabimit, hartojmë dhe kryejmë procedurat e auditimit që janë përgjegjëse 
ndaj atyre rreziqeve, dhe marrim dëshmi të auditimit që janë të mjaftueshme dhe të 
përshtatshme për të siguruar bazën për konkluzionin tonë për pajtueshmërinë me 
autoritetet. Rreziku i mos zbulimit të një rasti të mos pajtueshmërisë me autoritetet që vjen 
nga mashtrimi është më i lartë sesa për atë që rezulton nga gabimi, pasi mashtrimi mund të 
përfshijë manipulim, falsifikim, lëshime të qëllimshme, keq përfaqësime ose anashkalim të 
kontrollit të brendshëm.

• Sigurohemi ta kuptojmë kontrollin e brendshëm relevant për auditimin, për t’i hartuar 
procedurat e auditimit që janë të përshtatshme në rrethanat, por jo me qëllim të shprehjes 
së opinionit për efikasitet të kontrollit të brendshëm të Radio Televizionit të Kosovës.

• Vlerësojmë përshtatshmërinë e politikave të përdorura kontabël dhe arsyeshmërinë e 
vlerësimeve të kontabilitetit dhe shpalosjet përkatëse të bëra nga menaxhmenti.

• Nxjerrim një përfundim nëse baza e vijimësisë së kontabilitetit është e përshtatshme për 
përdorim nga menaxhmenti, bazuar në provat e siguruara të auditimit, nëse ekziston 
pasiguria materiale në lidhje me ngjarje apo kushte që mund të hedhin dyshime të 
rëndësishme në aftësinë e Radio Televizionit të Kosovës, për të vazhduar sipas parimit të 
vijimësisë. Nëse konkludojmë se ekziston një pasiguri materiale, nga ne kërkohet që të 
tërheqim vëmendjen në raportin tonë të auditimit për shpalosjet përkatëse në Pasqyrat 
Financiare ose, nëse zbulimet e tilla janë të papërshtatshme ta modifikojmë opinionin tonë. 
Përfundimet tona bazohen në provat e auditimit të marra deri në datën e raportit tonë të 
auditimit. Sidoqoftë, ngjarjet apo kushtet e ardhshme mund të bëjnë që RTK të pushojë së 
vazhduari sipas parimit të vijimësisë.

• Vlerësojmë prezantimin e përgjithshëm, strukturën dhe përmbajtjen e Pasqyrave 
Financiare, përfshirë edhe shpalosjet, për t’u siguruar se Pasqyrat Financiare paraqesin 
transaksionet dhe ngjarjet në mënyrë të drejtë dhe të saktë.

Ndër të tjera, ne komunikojmë me menaxhmentin dhe ata që janë përgjegjës për qeverisjen edhe 
në lidhje me fushëveprimin dhe kohën e planifikuar të auditimit dhe gjetjet e rëndësishme të 
auditimit, përfshirë ndonjë mangësi domethënëse në kontrollin e brendshëm që ne e identifikojmë 
gjatë auditimit.

Nga çështjet e komunikuara me menaxhmentin, ne përcaktojmë ato çështje që ishin më të 
rëndësishme në auditimin e Pasqyrave Financiare të periudhës aktuale dhe që cilësohen si 
çështje kyçe të auditimit. Raporti i auditimit publikohet në ueb faqen e ZKA-së, me përjashtim të 
informacioneve që klasifikohen si sensitive apo për shkak të ndalesave të tjera ligjore e 
administrative, në pajtim me legjislacionin në fuqi.

Derisa për statusin e rekomandimeve të vitit paraprak dhe nivelin e zbatimit të tyre, shih kapitullin 
4.

2  Gjetjet dhe rekomandimet

Gjatë auditimit, kemi vërejtur fusha për përmirësim të mundshëm, përfshirë kontrollin e 
brendshëm, të cilat janë paraqitur më poshtë në formë të gjetjeve dhe rekomandimeve.  

Çështja apo gjetja që ka ndikuar opinionin e pasqyrave financiare është çështja e mos rivlerësimit 
të pasurisë jo qarkulluese.

Te konkluzioni i pajtueshmërisë çështjet që kanë ndikuar ishin përdorimi i afateve të shkurtuara 
për pranimin e dosjeve të tenderit, dobësi gjatë procesit të vlerësimit të tenderit, dobësi në 
kontratën për shfrytëzimin e hapësirave reklamuese me kompensim, dhe dobësitë e përcjella në 
procedurë të prokurimit për furnizime.

Ndërsa çështjet tjera të cilat nuk kanë ndikuar te opinion por vetëm të menaxhimit financiar dhe 
pajtueshmërisë janë, pronësia e pa definuar e pasurive /objekteve ku operon RTK, dhe mangësitë 
në procesin e rekrutimit të stafit të rregullt.

Këto gjetje dhe rekomandime kanë për qëllim të bëjnë korrigjimin e nevojshëm të informacionit 
financiar të paraqitur në pasqyrat financiare dhe të përmirësojnë kontrollet e brendshme lidhur me 
raportimin financiar dhe pajtueshmërinë me autoritetet në lidhje me menaxhimin e fondeve të saj. 
Gjithashtu, ne do t’i përcjellim (shqyrtojmë) këto rekomandime gjatë auditimit të vitit të ardhshëm.

Ky raport ka rezultuar me shtatë (7) rekomandime, prej tyre gjashtë (6) janë rekomandime të reja, 
ndërsa një (1) është pjesërisht i përsëritur.

2.1 Çështjet që ndikojnë në opinionin e auditimit

Çështja A1 - Mos rivlerësimi i pasurive të RTK-së
Gjetja Sipas Standardit Ndërkombëtar të Kontabilitetit 16, pas njohjes si një 

pasuri, një zë i pasurive afatgjata materiale (toka, ndërtesa, makineri e 
pajisje) vlera e drejtë e të cilëve matet me besueshmëri, do të bartet me 
shumën e rivlerësuar, që është vlera e drejtë e zërave në datën e 
rivlerësimit minus ndonjë amortizim të mëpasshëm të akumuluar dhe 
ndonjë humbje të akumuluar nga zhvlerësimi. Rivlerësimi do të bëhet në 
mënyrë të rregullt të mjaftueshme që të sigurohet se vlera kontabël (neto) e 
pasurisë nuk ndryshon materialisht nga ajo që do të përcaktohej nëse do të 
përdorej vlera e drejtë në fund të periudhës raportuese. 

RTK nuk kishte bërë rivlerësimin e pasurive jo qarkulluese, përveç pasurive 
të paprekshme. Në vitin 2021 pasuritë e paprekshme (seriale, filma dhe 
programe tjera) ishin rivlerësuar i pasurisë së paprekshme nga komisioni i 
brendshëm i RTK-së. Pjesa tjetër e pasurive jo qarkulluese ishte mbajtur 
në regjistrin kontabël sipas kostos historike. 

Në PFV të vitit 2023 tek zëri prona, pajisjet dhe impiantet, RTK kishte 
prezantuar vlerën e pasurive prej 3,610,100€ për 10,559 pasuri jo 
qarkulluese. Në regjistrin kontabël janë 134 pasuri jo qarkulluese me kosto 
historike në vlerën 677,767€ që janë zhvlerësuar në tërësi dhe vlera neto e 
tyre në libra është zero, në fund të vitit 2023 ishin zhvlerësuar tërësisht 
edhe 438 pasuri jo qarkulluese me vlerë të kostos historike 703,692€. Këto 
pasuri janë ende aktive dhe për to nuk ishte bërë rivlerësimi dhe rishikimi i 
jetëgjatësisë së tyre.

Mos rivlerësimi i pasurive kishte ndodhur për shkak se RTK nuk kishte 
ndërmarr veprime për procesin e rivlerësimit të pasurisë. Gjatë procesit të 
auditimit RTK ka formuar komisionin për tjetërsimin e pasurisë së RTK-së 
(shitje për skrap) dhe në vitin 2024 është zotuar se do të inicioj procedurat 
për rivlerësimin e pasurive të cilat janë në përdorim nga RTK-ja.

Ndikimi Mos kryerja e rivlerësimit të pasurive, rritë rrezikun që vlera kontabël e tyre 
e prezantuar në pasqyra financiare, të jetë materialisht e ndryshme nga 
vlera e drejtë.

Rekomandimi A1 Bordi i RTK-së të sigurojë që në përputhje me standardet ndërkombëtare të 
kontabilitetit, të bëhet rivlerësimi i pasurive të RTK-së, me qëllim të 
prezantimit të vlerës së drejtë të tyre në Pasqyrat Financiare Vjetore. 

Përgjigja e menaxhmentit të entitetit (Nuk pajtohen)

Me gjerësisht shih Shtojcën I 

2.2  Çështjet që ndikojnë në konkluzionin e pajtueshmërisë

Çështja A2 - Dobësitë e përcjella në procedurë të prokurimit për furnizime
Gjetja Në dosjen e tenderit të RTK-ës ishte potencuar “Ju informojmë se ata 

operator ekonomik të cilët do të importojnë këto furnizime të cilat janë të 
cekura në këtë dosje te tenderit, janë të liruar nga TVSH, dhe duhet të 
kalkulojnë çmimin pa TVSH në dosjen e tenderit, si dhe të shënohet me 
fjalë pa TVSH. Po ashtu, sipas nenit 42 pika 42.4 të Rregullores 001-2022 
për procedurat e prokurimit ka definuar se: Pas skadimit të afatit kohor për 
parashtrim dhe shqyrtim të ankesave në Njoftimin mbi Vendimin e AK, 
Autoriteti Kontraktues obligohet të përgatit draftin e kontratës dhe 
nënshkruaj atë brenda 30 ditëve kalendarike.  

Për kontratën “Shërbime teknike për festivalin e Këngës në RTK” në vlerë 
90,600€, procedura e prokurimit është përcjellur me këto dobësi:

• Në çmimin e ofertuar nga OE ishte përfshirë edhe TVSh-ja në vlerë 
13,820�, përkundër faktit që furnizimet dhe shërbimet nga importi 
ishin të liruara nga TVSH-ja: dhe

• Kontrata është nënshkruar 43 ditë me vonesë pas njoftimit mbi 
vendimin e Autoritetit Kontraktues.

Sipas zyrës së prokurimit, me rastin e inicimit të procedurës RTK ka 
aplikuar formatin e dosjes së tenderit, që specifikon se me rastin e ofertimit 
duhet të ofroj çmimin me te gjitha taksat e aplikueshme përfshirë edhe 
TVSH-në në vend. Ndërsa vonesa për nënshkrimin e kontratës është 
shkaktuar pasi që kompania fituese e tenderit kishte njoftuar me shkrim se 
zyrtari përgjegjës për nënshkrimin e kontratës ndodhet jashtë shtetit. Vlen 
të theksohet që zyra e financave e kishte vërejtur gabimin e TVSH-së në 
faturë dhe nuk ka lejuar ekzekutimin e saj.

Ndikimi Përzgjedhja e OE fitues duke e mbivlerësuar vlerën e kontratës për vlerën e 
TVSh-së përkundër kritereve të përcaktuara në dosje të tenderi ndikon në 
mbi pagesa të shpenzimeve. Ndërsa, nënshkrimi i kontratës me vonesë 
ndikon në mos arritjen e objektivave me kohë për projektet e kontraktuara.

Rekomandimi A2 Bordi i RTK-së të siguroj vendosjen e kontrolleve të brendshme përgjatë 
procesit të zhvillimit të procedurave të prokurimit duke respektuar kriteret e 
përcaktuara dhe nënshkrimi i kontratës të bëhet me kohë.

Përgjigja e menaxhmentit të entitetit (Pajtohen)

Çështja A3 - Përdorimi i afateve të shkurtuara për pranimin e dosjeve të tenderit
Gjetja Ligji i Prokurimit Publik, neni 46 pika 1  “Rregullat e posaçme për 

mundësimin e shkurtimit të afateve kohore” e definon: Nëse ekzistojnë 
rrethanat që: (i) kërkojnë zbatimin e një aktiviteti të prokurimit në raste 
urgjente; (ii) e bëjnë të pamundur respektimin e afateve kohore të 
përcaktuara në nenin 44 të këtij ligji ose nëse është e aplikueshme edhe në 
nenin 45 të këtij ligji; (iii) nuk shkaktojnë urgjencat e parashikuara nga neni 
35.2.1 (iii), nuk mund tu atribuohen veprimeve ose mos-veprimeve të 
autoritetit kontraktues, autoriteti kontraktues mundet të zbatojë prokurimin 
me përdorimin e afateve të përshpejtuara kohore që përcaktohen me këtë 
nen. 

RTK në tri (3) procedura të prokurimit me vlerë së bashku prej 119,376€, 
kishte përdorur shkurtimin e afateve kohore për pranimin e dosjeve të 
tenderit nga jo më pak se 20 ditë ishin shkurtuar në 13 dhe 15 ditë. Këto 
raste janë vërejtur te procedurat si në vijim:

• “Shërbime teknike për Festivalin e Këngës në RTK” në vlerë 90,600€ 
ishte shkurtuar në 15 ditë;

• “Blerja e kompjuterëve All In One” në vlerë 14,794€ ishte shkurtuar 
në 13 ditë; si dhe

• “LED TV AK dhe pajisje për studio në vlerë 13,982€ ishte shkurtuar 
në 13 ditë.

Sipas zyrtarit përgjegjës të prokurimit inicimi është bërë me vonesë, ndërsa 
departamenti apo inicuesi i kërkesës e kishte vlerësuar situatën se ka 
nevojë për shkurtimin e afateve për realizimin e projekteve.

Ndikimi Shkurtimi i afateve për pranimin e ofertave me arsye të pabazuara në ligj, 
ndikon që të vështirësohet pjesëmarrja e të gjithë OE-ve për shkak të kohës 
së shkurtër për përgatitje të kërkesave të dosjes së tenderit.

Rekomandimi A3 Bordi i RTK-së duhet të siguroj vendosjen e kontrolleve të brendshme 
përgjatë procesit të zhvillimit të procedurave të prokurimit në përshtatje me 
LPP, udhëzuesit dhe rregullave për procedurat e prokurimit në mënyrë që 
të respektohen afatet kohore të përcaktuara ligjor për pranimin e ofertave.

Përgjigja e menaxhmentit të entitetit (Pajtohen)

Çështja A4 - Dobësi gjatë procesit të vlerësimit të tenderit
Gjetja Në njoftimin për kontratë dhe dosje të tenderit tek kriteri III.2.4) Kapaciteti 

teknik dhe profesional është specifikuar: Një listë me të cilën specifikohen 
të gjitha furnizimet kryesore në fushën e radiodifuzionit apo të ngjashme të 
rëndësishme të operatorit ekonomik të realizuara në tri vitet e shkuara, nga 
data e publikimit të njoftimit për kontrate. Si dëshmi dokumentare është 
kërkuar: Lista me të cilën saktësohen të gjitha kontratat kryesore të 
rëndësishme të furnizimeve apo shërbimeve të realizuara në fushën e 
radiodifuzionit apo të ngjashme për periudhën e shkuar trevjeçare, duke 
saktësuar llojin e furnizimeve apo shërbimeve të përfshira, shumën e 
kontratës, datën dhe pranuesin; (i) kur shërbimet janë siguruar për 
autoritetin publik në Kosovë ose në vendin tjetër, si dëshmi për këtë sigurim 
të furnizimeve apo shërbimeve do të shërbejë kopja e certifikatës 
(certifikatave). (ii) kur shërbimet janë siguruar për blerësin privat, dëshmi 
për këtë sigurim të shërbimeve duhet të jetë kopja e çdo dokumenti të 
nënshkruar nga blerësi dhe evidentimi i sigurimit të tillë.

Në kontratën për furnizim me “Kamera PTZ dhe pajisje përcjellëse” në vlerë 
53,090€ kemi vërejtur mangësi në ofertën e OE si: lista e kontratave për tre 
vitet e fundit siç ishte kërkuar ishte e mangët, si e tillë nuk kishte saktësuar 
furnizimet apo shërbimet e realizuara në fushën e radiodifuzionit apo të 
ngjashme. Po ashtu, në listën e ofruar nuk janë specifikuar periudhat kur 
janë realizuar këto kontrata edhe pse si kërkesë ishte për tri vitet e fundit. 
Përkundër kësaj, komisioni i vlerësimit kishte vlerësuar si të plotësuar këtë 
kriter.

Sipas zyrtarit përgjegjës të prokurimit, komisioni vlerësues në 
bashkërendim me departamentin e prokurimit kanë vlerësuar se është 
plotësuar kriteri i përcaktuar të kapacitetit teknik; ndërsa kriteri profesional 
është përmbushur sa i përket: “fushës radiodifuzionit apo të ngjashme dhe 
shuma së kontratës”. Po ashtu, zyrtari përgjegjës i prokurimit është pajtuar 
se mungojnë datat dhe sikur të ishte vërejtur me kohë do të kishte kërkuar 
informata shtesë.

Ndikimi Mos plotësimi i kriterit të dosjes së tenderit nga OE, mos kërkesa për 
sqarime shtese nga RTK dhe dobësitë gjatë procesit të vlerësimit të 
ofertave, mund të shpie në diskriminim të OE, mos transparencë dhe 
përzgjedhje të OE jo të përgjegjshëm.

Rekomandimi A4 Bordi i RTK-së duhet të sigurojë se gjatë zhvillimit të procedurave të 
prokurimit zbatohen kriteret e vendosura në dosje të tenderit, duke kërkuar 
edhe sqarime shtesë aq sa e lejon ligji, për të siguruar se përzgjedhja e OE 
fitues bëhet vetëm pasi janë plotësuar kriteret e përcaktuara.

Përgjigja e menaxhmentit të entitetit (Pajtohen)

Çështja A5 - Dobësi në kontratën për shfrytëzimin e hapësirave reklamuese me kompensim
Gjetja Sipas rregullës së RTK për marketing, neni 20 zbritjet nga çmimorja e 

marketingut, pika 2 kërkohet që: shkalla e zbritjeve në çmimoren e RTK-së 
kalkulohet në këtë mënyrë: vlera e zbritjes së parë shërben si bazë për 
zbritjen e dytë e kështu më radhë. Ndërsa neni 28 reklamimi me 
kompensim, përcakton që RTK u lejon 30% zbritje nga çmimorja bazë e 
marketingut të RTK-së, bizneseve, produksioneve, bashkëpunimeve 
afariste, programore, apo të tjera të cilat lidhin kontratë me kompensim me 
hapësirë reklamuese kur bëhet fjalë për përmbushjen e një misioni të 
caktuar të RTK-së.

Fillimisht RTK kishte bërë ftesë për ofertë për shërbime të telefonisë mobile 
GSM me marrëveshje për kompensim. Për këto shërbime, RTK kishte 
nënshkruar kontratë me pagesë, jo me kompensim siç ishte publikuar në 
ftesën për ofertë. Vlera e kontratës ishte 44,449€ me kohëzgjatje 12 muaj. 
Gjatë realizimit të kontratës, kanë lindur mos marrëveshje për mënyrën e 
ekzekutimit të saj. 

Më tutje, RTK për këto shërbime të kontraktuar ka marrë vendim të ri 
negociohet kontrata dhe të lidhet një aneks kontratë për ofrimin e 
shërbimeve të telefonisë mobile dhe shërbimeve fikse në të cilin do të 
shtohet neni i cili i përcakton specifikat e kompensimit për hapësirat 
reklamuese. Aneks kontrata dallon nga kontrata bazë pasi që realizmi i saj 
është me kompensim, ku për shërbimet e ofruara klienti do të kompensohet 
me hapësira reklamuese në vlerë 55,001€. Kjo vlerë ndryshon nga vlera e 
kontratës bazë me diferencë më të lartë prej 10,552€ apo në përqindje 24% 
të kontratës bazë. 

Vlen të theksohet se RTK në aneks kontratën për kompensime me hapësira 
reklamuese ka bërë zbritje 50% nga çmimorja bazë e marketingut të RTK-
së dhe jo sipas rregullores ku fillimisht do të duhet të bëhej zbritja e parë 
30% e cila pastaj përdorët si bazë për zbritjen e dytë 20%.

Sipas menaxheres së departamentit të marketingut, kjo kishte ndodhur pasi 
që ka pasur lëshime teknike procedurale me rastin e nënshkrimit të 
kontratës, në vend se të nënshkruhet kontrata me kompensim, ka ndodhur 
e kundërta është nënshkruar kontrata me pagesë. Në këtë rast është 
njoftuar klienti dhe me marrëveshje mes dy palëve është bërë aneks 
kontrata. Ndërsa zbritja deri 50% i ishte lejuar pasi që është klient i 
rëndësishëm në profitabilitetin e RTK-së.

Ndikimi Ndryshimi i kushteve të kontratës bazë me aneks kontratë rrezikon që vlera 
e shërbimeve të ofruara të ri kalkulohet nën vlerën e hapësirave 
reklamuese me kompensim.

Rekomandimi A5 Bordi i RTK-së të sigurojë vendosjen e kontrolleve të brendshme që me 
rastin e ftesave për ofertë me kompensim të mbikëqyret procesi i ofertimit, 
të vendosen kushtet dhe kriteret që përmbushin shërbimet me kompensim 
për të siguruar që nënshkrimi i kontratës bëhet sipas ftesës dhe kritereve 
për zbritje të përcaktuara me rregullore.

2.3.1   Pasuritë afatgjata

Vlera neto e zërit financiar të pasurive afatgjata e prezantuar në pasqyrën e pozicionit financiar 
ishte 3,610,100€. Ato kanë të bëjnë kryesisht me tokën, ndërtesat, pajisjet dhe makineritë, 
inventari, pajisjet, seriale, drama, filma, dhe programe tjera. Kemi testuar 70 mostra për teste 
substanciale të detajeve në vlerë 1,455,904€. Përveç kësaj, kemi kryer procedurat analitike 
substanciale për popullacionin në tërësi sa i përket zhvlerësimit.

Çështja C1 - Pronësia e pa definuar e pasurive /objekteve ku operon RTK

Gjetja Sipas Standardeve Ndërkombëtare të Kontabilitetit për Sektorin Publik dhe 
Kornizës Konceptuale, Par. 5 BC 5.10 pronësia ligjore e një pasurie si një 
qasje në shërbime potenciale ose në përfitime ekonomike të një pasurie 
është një tregues i kontrollit. Megjithatë, të drejtat për shërbime potenciale 
ose aftësia për të krijuar përfitime ekonomike mund të ekzistojë pa 
pronësinë ligjore të pasurisë nëpërmjet mbajtjes dhe përdorimit të pronës.

Në shënimet kontabël dhe raportin e regjistrimit të mjeteve themelore të 
fundvitit 2023 dhe në regjistrin e pasurive nuk është prezantuar ndërtesa në 
të cilën operon RTK. Pra, përkundër faktit që ndërtesa e cila shfrytëzohet 
nga RTK ligjërisht nuk është pronë e RTK-së, ajo i sjell përfitime 
organizatës. Ndërtesa si e tillë, prej shumë vitesh shfrytëzohet nga ana e 
RTK-së pa asnjë dëshmi për të drejtën e shfrytëzimit. Objekti është dhënë 
në shfrytëzim nga AKP, mirëpo nuk është ofruar ndonjë dëshmi që 
dokumenton se prona dhe ndërtesa në fjalë është në menaxhim të AKP-së 
dhe i është dhënë në shfrytëzim RTK-së, dhe për çfarë periudhe kohore 
është dhënë kjo e drejtë e shfrytëzimit.

Për adresimin e kësaj, çështje menaxhmenti i RTK-së kishte zhvilluar 
takime me drejtuesit e AKP-së, dhe është hartuar një propozim për 
zgjedhjen e çështjes së pronës së RTK-së, e cila është dërguar në 
Komisionin për Administratë Publike, Pushtet Lokal, Media dhe Zhvillim 
Rajonal për shqyrtim në Maj 2023. Deri në kohën sa ishim në proces të 
auditimit RTK nuk kishte pranuar ndonjë përgjigje nga Komisioni. Të gjitha 
informatat lidhur me statusin pronësor të objektit, RTK i ka shpalosur në 
PFV-të e vitit 2023.

Edhe përkundër iniciativave të bordit dhe menaxhmentit të RTK-së për të 
adresuar këtë çështje, si dhe rekomandimit të Kuvendit të Republikës së 
Kosovës për Qeverinë që në bashkëpunim me AKP-në të definoj pronësinë 
e objektit të ish Radiotelevizionit të Prishtinës dhe statusin e kësaj prone, 
kjo çështje ende ka mbetur e pazgjidhur.

Ndikimi Mungesa e pronësisë me status ligjor të konfirmuar për objektin ku operon 
dhe nga shfrytëzimi i saj ka nxjerrë përfitime ekonomike, krijon paqartësi 
pronësore dhe rrit rrezikun që RTK-së t'i pamundësohet ushtrimi i drejtave 
pronësore mbi pronën që potencialisht janë të RTK-së.

2.3  Çështjet tjera të menaxhimit financiar dhe të pajtueshmërisë

Rekomandimi C1 Bordi i RTK-së duhet të merr masa të menjëhershme dhe çështjen e këtij 
objekti ta diskutojë me Kuvendin e Kosovës dhe AKP-në në mënyrë që të 
sqarohet pronësia e përhershme apo dhënia në shfrytëzim për kohë të 
caktuar, dhe më pas, çështja të trajtohet edhe në aspektin kontabël të 
regjistrimit të saj.

Përgjigja e menaxhmentit të entitetit (Pajtohen)

2.3.2   Shpenzimet e pagave

Shpenzimet e pagave ishin 8,151,439€. Ato kanë të bëjnë me shpenzimet e pagave dhe 
shpërblimeve të stafit si dhe kontributet dhe tatimin për to. Në këto shpenzime, kemi testuar 70 
mostra për teste substanciale në shumën 79,724€.

Çështja A6 - Mangësi në procesin e rekrutimit për staf të rregullt

Gjetja Udhëzuesi administrativ numër 07/2017 për rregullimin e procedurave të 
rekrutimit në Sektorin Publik, neni 5 paragrafi 1.9 e definon se aplikacionet 
e dorëzuara pas afatit të paraparë nuk pranohen, ndërsa formularët e 
mangët refuzohen. Po ashtu, neni 10 paragrafi 2, specifikon se testi me 
shkrim duhet të përmbajë njëqind (100) pikë dhe çdo pyetje duhet të 
përmbaj pikët e caktuara.

Gjatë testimit të procedurave të rekrutimit, në tri (3) raste të pranimit të 
aplikacioneve kemi hasur këto mangësi:

• Për pozitën “Gazetar Redaktor Ueb Faqe në RTK”- janë vërejtur:
◦ formulari për aplikim për punë, tek pjesa e pozitës: mungojnë 

përshkrimet për pozitat që kandidati ka pas tek punëdhënësit e 
mëparshëm. Gjithashtu për këtë rekrutim ishte shqiptuar edhe 
masë ndëshkimore nga Inspektorati i Punës duke u shqiptuar 
dy gjoba me vlerë nga 1,000€, e në të cilën ishte njëra nga 
arsyet;

◦ Njëri prej kandidatëve është ftuar për pjesëmarrje në proces të 
rekrutimit, edhe pse data e formularit nuk i përkiste periudhës 
së procesit të rekrutimi:

◦ Formulari për aplikim nuk ishte plotësuar asnjëherë tek pjesa e 
paraparë për plotësim nga burimet njerëzore dhe komisioni 
përzgjedhës.

◦ Sipas çelësit të testit me shkrim për një pyetje janë vlerësuar 
dy përgjigje të sakta me rrumbullakime, e cila vlerësohej me 10 
pikë. Ndërsa ne kemi vërejtur se në shtatë vlerësime të 
kandidatëve janë vlerësuar për një përgjigje të vetme të 
rrumbullakuar në testin me shkrim me pikët maksimale.

• Te pozita “Teknik në Facebook”, dy formularët për aplikim për punë, 
nuk janë nënshkruar nga kandidatët dhe të njëjtit janë të përzgjedhur 
për procedura të rekrutimit më tutje.

• Në pozitën “Udhëheqës në Teknologji Informative”, sipas çelësit 
të testit me shkrim pyetja numër katër ka përgjigje të saktë me 
rrumbullakim në opsionin (d), e cila vlerësohet me 10 pikë. 
Pavarësisht që kandidati kishte rrumbullakuar përgjigjen e saktë, 
ishte vlerësuar me zero pikë. 

Sipas zyrtarëve të burimeve njerëzore, këto mangësi kishin ndodhur për 
shkak që komisioni përzgjedhës nuk i ka përfillur me kujdes proceset e 
seleksionimit, verifikimit të dokumentacionit të aplikuesve, vlerësimit dhe 
përzgjedhjes.

Ndikimi Mos përfillja e rregullave dhe udhëzuesit administrativ lidhur me proceset e 
rekrutimit ndikon në shfaqjen e dobësive në proceset e vlerësimit, e deri në 
mos përzgjedhjen e kandidatëve të suksesshëm. Madje edhe në 
ndëshkime financiare nga Inspektorati i Punës.

Rekomandimi A6 Bordi i RTK-së të sigurojë që të merren masa e nevojshme që të 
respektohen të gjitha udhëzimet për rregullimin dhe përcaktimin e 
procedurave të konkursit publik, si dhe të ushtrojë kontrolle në burimet 
njerëzore dhe tek komisionet e përzgjedhjes në mënyre që të plotësohen 
kushtet dhe kriteret e konkurseve gjatë vlerësimit.

Përgjigja e menaxhmentit të entitetit (Pajtohen)

3     Çështjet e zgjidhura gjatë procesit të auditimit

Gjate auditimit u identifikuan disa çështje që iu komunikuan menaxhmentit dhe u zgjidhen në 
mënyrë efektive gjatë auditimit aktual. Ato nuk kërkojnë ndonjë veprim të mëtutjeshëm dhe 
raportohen vetëm me qëllim të dokumentimit të komunikimit në fjalë, veprimeve të ndërmarra dhe 
rezultateve të tyre. Këto ishin si më poshtë:

Çështja 1 Mos regjistrimi i pasurisë së paprekshme 

Gjetja RTK kishte realizuar skenografinë për festivalin e këngës së RTK-ës me 
vlerë 89,944€, e cila ishte regjistruar si transaksion në sistemin e 
kontabilitetit por nuk ishte regjistruar si pasuri në regjistrin e pasurive jo 
qarkulluese.

Veprimi i kërkuar Bordi i Drejtorëve duhet të sigurojë se në vazhdimësi është duke u bërë 
harmonizimi i transaksioneve në sistemin kontabël me atë të regjistrit të 
pasurisë, në mënyrë që të shmangen diferencat që mund të paraqiten 
në PFV.

Rezultati RTK ka bërë korrigjimin e nevojshëm në regjistrin e pasurisë, e cila ka 
rezultuar në prezantim të saktë të pasurisë jo qarkulluese.

Çështja 2 Mos zhvlerësimi vjetor i pasurisë 

Gjetja RTK nuk kishte zbatuar kërkesat e standardeve për zhvlerësimin vjetor 
të pasurisë, duke shpërndarë zhvlerësimin për tërë jetëgjatësinë e 
pasurisë. Kjo është vërejtur në 597 pasuritë jo qarkulluese me vlerë 
totale prej 11,018€ të zhvlerësimit vjetor.

Veprimi i kërkuar Bordi i Drejtorëve të sigurojë që zhvlerësimi i pasurive mbi baza 
sistematike të jetës së dobishme të bëhet në baza vjetore sipas 
kërkesave të standardeve ndërkombëtare të kontabilitetit. 

Rezultati RTK ka bërë korrigjimin e nevojshëm në regjistrin e pasurisë, e cila ka 
rezultuar me prezantim të drejtë të zhvlerësimit vjetor të pasurisë.

Tabela 1 Përmbledhja e rekomandimeve të vitit paraprak

Nr Fusha e 
Auditimit

Rekomandimet e vitit 2022 Veprimet e 
ndërmarra

Statusi

1. Baza për 
opinion

Bordi i RTK-së të sigurojë se në 
vazhdimësi është duke u bërë 
harmonizimi me regjistrat kontabël në 
mënyrë që të shmangen diferencat të cilat 
janë paraqitur mes shënimeve kontabël 
dhe PFV-ve.

RTK ka bërë 
harmonizimin e 
gjendjes së 
pasurisë në 
regjistrat 
kontabël, raportin 
e komisionit të 
inventarizimit dhe 
pasqyrave 
financiare 
vjetore. 

I zbatuar

4   Progresi në zbatimin e rekomandimeve

Raporti i auditimit për PFV-të të vitit 2022 të Radio Televizionit të Kosovës ka rezultuar në 12 
rekomandime kryesore. RTK kishte përgatitur një Plan Veprimi ku paraqitet mënyra se si do t’i 
zbatoj rekomandimet e dhëna.

Deri në fund të auditimit tonë për vitin 2023, 11 rekomandime janë zbatuar; dhe një (1) 
rekomandim është pjesërisht i zbatuar, siç është paraqitur në Grafikun 1, më poshtë. Për një 
përshkrim më të plotë të rekomandimeve dhe mënyrën se si janë trajtuar ato, shihni në Tabelën 1 
(ose Tabelën e rekomandimeve). Vlen të theksohet se krahasuar me vitin e kaluar, ndërmarrja 
kishte bërë progres në adresimin e rekomandimeve, duke reflektuar në korrigjimet e duhura në 
pasqyra financiare.

Grafiku 1. Progresi në zbatimin e rekomandimeve të vitit paraprak

2. Baza për 
opinion

Bordi i RTK-së të sigurojë prezantimin e 
saktë të detyrimit ndaj granteve dhe të 
hyrat nga grantet në pasqyrat financiare, 
si dhe zbatimin e masave korrigjuese në 
mes të regjistrave kontabël për grantet 
me të hyrat e shtyra.

Janë ndërmarrë 
veprime 
korrigjuese për 
prezentimin e 
saktë në 
regjistrat 
kontabël  dhe 
pasqyrat 
financiare të 
hyrave nga 
grantet dhe 
detyrimeve ndaj 
granteve.

I zbatuar

3. Baza për 
konkluzion

Bordi i RTK-së të sigurojë se kontratat 
nënshkruhen përmes një procesi të hapur 
dhe konkurrues, duke respektuar të gjitha 
termat e referencës sipas kërkesave të 
ligjit të prokurimit. 

Gjatë testimeve 
nuk është hasur 
në lidhje të 
kontratave me 
negocim të një 
anshëm pa 
proces të hapur 
dhe konkurrues. 

I zbatuar

4. Baza për 
konkluzion

Bordi i RTK-së të sigurojë që blerja e 
shërbimeve audio vizuale apo kontraktimi 
i tyre bëhet sipas kërkesave të LPP-së 
dhe rregullores së brendshme për 
procedurat dhe kriteret në përzgjedhjen e 
përmbajtjeve audio vizuale të 
producentëve të pavarur.

Janë marr 
veprimet e 
duhura për 
zbatimin e 
rekomandimit. 
Nuk ka pasur 
raste të tilla gjatë 
testimit. 

I zbatuar

5. Kontrollet e 
brendshme në 
raportimin 
financiar

Bordi i RTK-së të sigurojë, se ngjarjet të 
cilat i plotësojnë kushtet për trajtimin e 
tyre si detyrime kontingjente, të 
analizohen dhe vlerësohen në detaje në 
mënyrë që të njihen provizionet e këtyre 
llogarive.

Zyra ligjore e 
RTK-së ka 
prezentuar 
informacione të 
detajuara rreth 
gjendjes së 
detyrime 
kontigjente, që si 
rezultat është 
njohur 
provizionimi i tyre 
duke u shpalosur 
dhe prezantuar 
në pasqyrat 
financiare 
vjetore.

I zbatuar

6. Pasuritë 
afatgjata

Bordi i RTK-së të sigurojë se në 
pamundësi të realizimit të projektit, të 
bëhen vlerësimet dhe korrigjimet e 
nevojshme kontabël dhe trajtimi i duhur i 
këtij zëri në pasqyrat financiare.

RTK ka marrë 
veprime 
korrigjuese 
kontabël dhe ka 
bërë trajtimin e 
duhur të 
investimeve në 
vijim në pasqyrat 
financiare.  

I zbatuar

7. Pasuritë 
afatgjata

Bordi i RTK-së duhet të merr masa të 
menjëhershme dhe çështjen e këtij 
objekti ta diskutojë me Kuvendin e 
Kosovës dhe AKP-në në mënyrë që të 
sqarohet pronësia e përhershme apo 
dhënia në shfrytëzim për kohë të caktuar, 
dhe më pas, çështja të trajtohet edhe në 
aspektin kontabël të regjistrimit të saj.

Menaxhmenti i 
RTK-ës është 
drejtuar Kuvendit 
të Kosovës me 
një raport për 
shqyrtimin e 
çështjes së 
definimit të 
pronësisë së 
objektit, por nuk 
është marr asnjë 
veprim ende nga 
Kuvendi i 
Kosovës.

Pjesërisht i zbatuar

8. Pasuritë 
afatgjata

Bordi i RTK-së të sigurojë se menaxhimi i 
pasurisë së paprekshme të bëhet përmes 
një moduli të integruar, në të cilin zyrtari i 
pasurisë në çdo kohë ka qasje të plotë në 
të gjitha pasuritë dhe menaxhimin e tyre.

RTK kishte 
ndërmarrë 
veprime duke 
integruar 
pasurinë e 
paprekshme në 
modulin e 
menaxhimit të 
pasurisë.

I zbatuar

9. Detyrimet 
afatshkurta

Bordi i RTK-së duhet të sigurojë se janë 
marrë të gjitha veprimet e nevojshme për 
harmonizimin vjetor të gjendjes së 
llogarive mes RTK-së, klientëve dhe 
furnitorëve, duke mos i përjashtuar edhe 
dërgesat fizike të konfirmimeve nga 
zyrtarët e RTK-së dhe vizitave te 
furnitorët dhe debitorët për ta konfirmuar 
gjendjen përfundimtare të detyrimeve dhe 
kërkesave.

Nga 19 letër 
konfirmime të 
dërguara për 
llogaritë e 
pagueshme dhe 
11 letër 
konfirmime për 
llogaritë e 
arkëtueshme tek 
palët të treta 
kemi arritur të 
pranojmë 15 letër 
konfirmime  për 
llogaritë e 
pagueshme dhe 
7 letër 
konfirmime për 
llogaritë e 
arkëtueshme me 
saldo të njëjtë të 
fund vitit. Për 
pjesën tjetër të 
letër 
konfirmimeve të 
papranuar kemi 
bërë procedura 
shtesë që kanë 
rezultuar me 
ekzistencën e një 
harmonizimi me 
partnerët 
ekonomik. Po 
ashtu, RTK 
kishte bërë 
barazime vjetore 
me furnitorët dhe 
klientët që kishin 
saldo me vlerë 
materiale. 

I zbatuar

10. Të hyrat Bordi i RTK-së të sigurojë se të gjitha 
transaksionet të cilat kryen gjatë 
periudhës kontabël të trajtohen sipas 
kërkesave të Standardeve 
Ndërkombëtare të Kontabilitetit (SNK) 
dhe Standardeve Ndërkombëtare të 
Raportimit Financiar (SNRF), në mënyrë 
që raportimi financiar të jetë i drejtë dhe 
në pajtim me kornizën raportuese. 

Nga muaji Tetor 
2022, RTK ka 
miratuar 
rregulloren e re 
për të hyrat nga 
marketingu dhe 
trajtimi i këtyre 
transaksioneve 
gjatë periudhës 
kontabël bëhet 
sipas SNK-së 
dhe SNRF-së.

I zbatuar

11. Shpenzimet 
operative

Bordi i RTK-së të sigurojë forcimin e 
kontrolleve të brendshme për procesin e 
prokurimit duke siguruar që njësitë 
kërkuese parashtrojnë të gjitha kërkesat 
me kohë, në mënyrë që mos të këtë 
devijime nga aktivitetet e parashikuara.

Nuk kemi hasur 
në procedura të 
prokurimit të cilat 
nuk ishin 
përfshirë në 
planin e 
prokuirmit si 
aktivitet dhe 
buxhet.

I zbatuar

12. Shpenzimet e 
pagave

Bordi i RTK-së të sigurojë që janë 
ndërmarrë veprimet për të zhvilluar 
procedurat e rekrutimit, në mënyrë që 
këto pozita të plotësohen me kontrata të 
rregullta. Kohëzgjatja e funksionimit si 
U.D. nuk duhet ti tejkaloj periudhat e 
përcaktuara ligjore.

Janë ndërmarrë 
veprime duke 
zhvilluar 
procedura të 
rekrutimit për 
pozitat drejtuese, 
po ashtu nuk ka 
pozita drejtuese 
me Ushtrues 
Detyre që kanë 
tejkaluar 
periudhën e 
përcaktuar 
ligjore. 

I zbatuar

Vlora Spanca, Auditore e Përgjithshme

Naser Arllati, Ndihmës Auditor i Përgjithshëm

Shkelqim Xhema, Drejtor i Auditimit

Krenare Pirana, Udhëheqëse e ekipit

Shemsije Llugiqi, Anëtare e ekipit

Altina Palushi Selimi, Anëtare e ekipit

Shtojca I: Letër konfirmimi / Komentet e NP-së në gjetjet e 
raportit të auditimit

Çështja Komenti i NP-së Pikëpamja e ZKA-së 

Mos rivlerësimi i 
pasurive të RTK-së

Radio televizioni i Kosovës (RTK) ka 
bërë rivlerësimin e aseteve për 
periudhën 31.12.2020, raport me 
numër protokolli 0001/21 i datës 
04.01.2021. Ky raport u është 
prezantuar ekipit të auditorëve gjatë 
procesit të auditimit. Shqetësimet 
tona janë pse nuk është marrë për 
bazë ky raport nga ana e auditorëve, 
pasi si i tillë ka qenë i pranueshëm 
nga viti 2020-2021.
Më datë 31.12.2023 numri i aseteve 
në Radio Televizioni e Kosovës në 
total ishte 10,608, ndërsa asetet të 
cilat janë me vlerë 00 janë gjithsej 
134 respektivisht 1% i totalit të 
aseteve. Viti i blerjes së këtyre 
aseteve është për periudhën 2014-
2017, derisa kostoja e blerjes e tyre 
ishte në vlerë prej 677,767.00 � 
(gjashtëqind e shtatëdhjetë e shtatë 
e shtatëqind e gjashtëdhjetë e shtatë 
euro). Të gjitha këto asete janë 
pajisje të IT-së, të cilat operojnë me 
licenca dhe si të tilla nuk mund të 
rivlerësohen!
Pra, nuk mund të ketë konkludim se 
këto asete mund të kenë vlera 
financiare përderisa ekziston një 
raport i rivlerësimit të tyre. Ne 
insistojmë se kjo çështje nuk mund 
të konsiderohet si vlerë materiale për 
kualifikimin e raportit me vetëm 1% e 
totali të aseteve. 
Baza për kundërshtime sipas SNK 
16
Sipas  SNK16 paragrafi 57 dhe 75 
citoj “ zgjedhja e metodës së 
amortizimit dhe vlerësimi i jetës së 
dobishme të aktiveve është çështje 
gjykimi, duke u bazuar në numrin e 
vogël të aseteve me vlerë 00 vetëm 
1% e totalit të aseteve dhe përfitimit 
në krahasim me shpenzimet e 
kostos së rivlerësimit”.
Në kuptim të paragrafit 34 sipas 
SNK16 frekuencat e rivlerësimit, 
RTK nuk është e detyruar të bëjë 
rivlerësim, e kjo për arsye se në vitin 

E gjetura qëndron, për faktin se RTK 
nuk kishte bërë rivlerësimin e 
pasurive jo qarkulluese, përveç 
pasurive të paprekshme. Në vitin 
2021 pasuritë e paprekshme 
(seriale, filma dhe  programe tjera) 
ishin rivlerësuar nga komisioni i  
brendshëm i RTK-së. Sipas 
Standardit Ndërkombëtar të 
Kontabilitetit 16, pas njohjes si një  
pasuri, një zë i pasurive afatgjata 
materiale (toka, ndërtesa, makineri e 
 pajisje) vlera e drejtë e të cilëve 
matet me besueshmëri, do të bartet 
me shumën e rivlerësuar, që është 
vlera e drejtë e zërave në datën e  
rivlerësimit minus ndonjë amortizim 
të mëpasshëm të akumuluar dhe  
ndonjë humbje të akumuluar nga 
zhvlerësimi. Rivlerësimi do të bëhet 
në  mënyrë të rregullt të 
mjaftueshme që të sigurohet se vlera 
kontabël (neto) e  pasurisë nuk 
ndryshon materialisht nga ajo që do 
të përcaktohej nëse do të  përdorej 
vlera e drejtë në fund të periudhës 
raportuese. Në regjistrin kontabël 
figurojnë ende asete me kosto 
historike 677,767€ të cila ishin 
zhvlerësuar tërësisht dhe vlera e tyre 
është zero.

2020 është bërë rivlerësimi i të 
gjithave aseteve. Duke qenë se RTK 
nuk posedon Toka, Objekte,  e si 
rrjedhojë nuk ka ndryshime 
substanciale, e cila do të ndryshonte 
gjendjen faktike edhe pas 
rivlerësimit, e gjetura A1 nuk mund 
të pranohet si e tillë si bazë për 
opinion.
Sipas SNK 16 paragrafi 34, 
Frekuenca e rivlerësimit varet nga 
ndryshimet në vlerën e drejtë të 
zërave të aktiveve afatgjata 
materiale (toka, ndërtesa, makineri e 
pajisje) që rivlerësohen. Nëse vlera 
e drejtë e një aktivi të rivlerësuar 
ndryshon materialisht nga vlera e tij 
kontabël (neto), është i nevojshëm 
një rivlerësim i mëtejshëm. Disa zëra 
të aktiveve afatgjata materiale (toka, 
ndërtesa, makineri e pajisje) pësojnë 
ndryshimet të rëndësishme dhe të 
shpeshta në vlerën e 16 (SNK 16) 
drejtë, prandaj kanë nevojë për 
rivlerësim vjetor. Të tilla rivlerësime 
të shpeshta janë të panevojshme për 
zëra të aktiveve afatgjata materiale 
me ndryshime jo të rëndësishme në 
vlerën e drejtë. Në vend të tyre mund 
të jetë e nevojshme të rivlerësohet 
zëri vetëm çdo tre ose pesë vjet. 
Rrjedhimisht, Radio Televizioni i 
Kosovës nuk e ka bërë rivlerësimin, 
si dhe nuk kishte rekomandim në  
raportin e vitit 2022 për rivlerësim.
Sidoqoftë, për këtë vit fiskal, RTK pa 
paraparë të procedojë me këtë 
proces të rivlerësimit.

Leter Konfirmimi

26

ZYRA KOMBËTARE E AUDITIMIT - NACIONALNA KANCELARIJA REVIZIJE - NATIONAL AUDIT OFFICE



27

ZYRA KOMBËTARE E AUDITIMIT - NACIONALNA KANCELARIJA REVIZIJE - NATIONAL AUDIT OFFICE



Shënimet fundore

¹ Pajtueshmëria me autoritetet – pajtueshmëria me të gjitha ligjet, rregullat, rregulloret, standardet dhe praktikat e 
mira relevante. 

² Kolektivisht të referuara si pajtueshmëri me autoritetet

